
ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑲᑎᒪᔨᒃᓴᖏᓐᓄᑦ 

ᓂᕈᐊᒐᒃᓴᓕᐅᖁᔨᔪᑦ   

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 11, 2022) − ᒪᓕᒐᓕᐅᖅᑎ ᔪᐊᓇ ᖁᐊᓴ, ᒥᓂᔅᑕ 

ᐅᖃᐅᓯᓕᕆᓂᕐᒧᑦ, ᒪᕐᕉᖕᓂᒃ ᐃᓅᖕᓂᒃ ᕿᓂᓕᖅᑐᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ 

ᑲᑎᒪᔨᐅᖃᑕᐅᔪᒪᔫᖕᓂᒃ.  

"ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᓄᖕᓂᒃ ᕿᓂᓕᖅᐳᑦ ᐃᓄᐃᑦ ᐅᖃᐅᓯᖓᓂ 

ᖃᐅᔨᒪᑦᑎᐊᖅᑐᓂᒃ ᐊᔪᙱᑦᑎᐊᖅᑐᓂᓪᓗ, ᐱᓗᐊᖅᑐᒥ ᓴᓂᑭᓗᐊᕐᒥᐅᑦ ᐅᖃᐅᓯᖓᓂ 

ᖃᐅᔨᒪᑦᑎᐊᖅᑐᓂᒃ ᐃᓄᐃᓐᓇᖅᑐᓪᓗ ᖃᐅᔨᒪᓗᑎᒃ," ᒥᓂᔅᑕ ᖁᐊᓴ ᐅᖃᖅᑐᖅ. "ᑖᒃᑯᐊ 

ᐃᓚᒋᐊᖅᑑᒃ ᐱᓕᕆᔨᓄᑦ ᐱᔪᓐᓇᕐᓂᖅᑖᖅᑎᑦᑎᒃᑲᓐᓂᕐᓂᐊᖅᐳᑦ ᐃᑲᔪᖅᑐᐃᓗᑎᒡᓗ 

ᐊᑐᓕᖅᑎᑦᑎᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐱᓕᕆᐊᒃᓴᖏᓐᓂᒃ."   

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑲᒪᒋᔭᒃᓴᖃᕐᒪᑕ ᐃᓱᒪᓕᐅᕆᒋᐊᖃᖅᖢᑎᒃ ᐅᖃᐅᓯᐅᑉ 

ᐊᑐᖅᑕᐅᓂᖓᓂ, ᐱᕙᓪᓕᐊᑎᑦᑎᓂᕐᒥᒃ, ᐊᒻᒪ ᐊᔾᔨᒌᓕᖅᑎᑦᑎᓂᕐᒥᒃ. ᐱᖁᔨᕗᖔᓕᐅᓲᖑᖕᒥᔪᑦ 

ᐃᓄᖕᓄᑦ ᐊᒻᒪ ᑲᑐᔾᔨᖃᑎᒌᓄᑦ, ᐊᒻᒪᓗ ᑎᓕᐅᕆᔾᔪᑎᓕᐅᖅᐸᒃᖢᑎᒃ ᓄᓇᕗᑦ ᒐᕙᒪᒃᑯᓐᓄᑦ 

ᒪᓕᒃᑕᐅᒋᐊᖃᖅᑐᓂᒃ.  

ᐱᓕᕆᖃᑕᐅᔪᒪᔪᑦ ᐃᓄᐃᑦ ᐃᒪᐃᑦᑕᕆᐊᖃᖅᐳᑦ: 

• ᐃᓄᒃᑎᑐᑦ ᐅᖃᕈᓐᓇᑦᑎᐊᕐᓗᓂ; 

• ᐃᓕᖅᑯᓯᑐᖃᕐᓂᒃ ᖃᐅᔨᒪᑦᑎᐊᕐᓗᓂ ᐅᕝᕙᓘᓐᓃᑦ ᐃᓕᓐᓂᐊᑦᑎᐊᖅᓯᒪᓗᓂ ᐱᐅᓯᑐᖃᐃᑦ, 

ᐊᔾᔨᒌᙱᑦᑐᑦ, ᖃᓄᐃᓕᖓᓂᖏᑦ, ᐊᑐᖅᑕᐅᓂᖏᑦ, ᐃᓕᓐᓂᐊᖅᑎᑦᑎᓂᖅ, ᐱᕙᓪᓕᐊᑎᑦᑎᓂᖅ 

ᐅᕝᕙᓘᓐᓃᑦ ᐱᔭᐅᔭᕆᐊᓕᑦ ᐱᔾᔪᑎᒋᓪᓗᒋᑦ ᐃᓄᐃᑦ ᐅᖃᐅᓯᖓᓂ, ᐅᕝᕙᓘᓐᓃᑦ ᐱᔪᒃᓯᓗᓂ 

ᐃᓱᒪᒃᓴᖅᓯᐅᕈᓐᓇᕐᓗᓂᓗ ᐊᒻᒪ ᐊᑐᕈᓐᓇᕐᓗᓂ ᐊᔪᙱᓐᓂᕐᒥᓂᒃ;    

• ᓇᖕᒥᓂᖅ ᖃᐅᔨᒪᓗᓂ ᐱᔾᔪᑎᒋᓪᓗᒋᑦ ᐊᑕᐅᓯᐅᙱᑦᑐᒥᒃ ᐊᕕᒃᑐᖅᓯᒪᔪᓂ ᐊᔾᔨᒌᙱᑦᑐᓂᒃ 

ᐅᖃᐅᓯᖅᑕᕆᔭᐅᔪᒥᒃ ᐃᓄᐃᑦ ᐅᖃᐅᓯᖓᓂ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᖃᕈᒪᑦᑎᐊᕐᓗᓂ 

ᐊᒻᒪ ᖃᓄᐃᓕᐅᖅᑎᑦᑎᔪᓐᓇᕐᓗᓂ ᖃᐅᔨᒪᔭᒥᓂᒃ, ᐊᒻᒪᓗ 

• ᐃᑲᔪᕈᓐᓇᕐᓗᓂ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᑦ ᐱᓕᕆᐊᒃᓴᖏᓐᓂᒃ 

ᐱᓕᕆᑎᓪᓗᒋᑦ ᐱᔪᓐᓇᕐᓂᕆᔭᖏᓐᓂᒡᓗ ᐊᑐᖅᑎᓪᓗᒋᑦ. 

ᑭᒃᑯᑐᐃᓐᓇᐃᑦ ᓂᕈᐊᒐᒃᓴᓕᐅᕈᒪᔪᑦ ᑲᑐᔾᔨᖃᑎᒌᓪᓗ ᒪᑐᕝᕕᒃᓴᖃᖅᑐᖅ ᕕᕝᕗᐊᕆ 24−ᒥ, 2022. 

ᑐᑭᓯᒋᐊᒃᑲᓐᓂᕈᒪᒍᕕᑦ ᓂᕈᐊᒐᒃᓴᓕᐅᕈᑎᒥᓪᓘᓐᓃᑦ ᐱᔪᒪᒍᕕᑦ ᑕᑯᒋᐊᕐᓗᒍ 

www.Taiguusiliuqtiit.ca, ᐅᖄᓚᓗᑎᓪᓘᓐᓃᑦ 867-975-5545−ᒧᑦ, ᐊᑭᖃᙱᑦᑐᖅ 

ᐅᖄᓚᕝᕕᒃᓴᖅ 1-855-232-1852 ᐃᕐᙲᓐᓈᖅᑕᐅᒃᑯᓪᓘᓐᓃᑦ ᐅᕗᖓ IUT@gov.nu.ca.   

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐊᐃᓖᓐ ᕿᓚᕝᕙᖅ 

ᑐᑭᒧᐊᒃᑎᑦᑎᔨᒻᒪᕆᒃ 

